
Félagsráðgjafafélag íslands

Alþingi 
Nefndasvið 

Sent rafrænt á nefndasvið@althingi.is

Reykjavík, 1. desember 2020.

Efni: Umsögn við frumvarp til laga um breytingu á almennum hegningarlögum, nr. 
19/1940 (kynferðisbrot). 151. löggjafarþing 2020-2021. Þingskjal 261 - 241. mál.

Félagsráðgjafafélag Íslands þakkar fyrir tækifæri til að veita umsögn vegna frumvarps til laga 
um breytingu á almennum hegningarlögum, nr. 19/1940 (kynferðisbrot).

Félagsráðgjafafélag Íslands fagnar ofangreindu frumvarpi og er sammála markmiði 
frumvarpsins, það er að bregðast við aukinni útbreiðslu barnaníðsefnis og umfangi slíkra mála 
sem koma til kasta lögreglu, ákæruvalds og dómstóla. Mikilvægt er að taka allan vafa af 
ólögmæti dreifingar á barnaníðsefni sem og að hækka refsingar vegna ítrekaðra brota. 
Félagsráðgjafafélag Íslands tekur undir þau sjónarmið sem koma fram í greinargerð með 
frumvarpinu að hækkun á refsihámarki fyrir stórfelld brot gegn ákvæði 210. gr. a í 
hegningarlögum nr. 19/1940 geti fælt menn frá slíkum afbrotum og um leið stuðlað að aukinni 
vernd barna gegn alvarlegum brotum. Félagsráðgjafafélag Íslands vill beina því til stjórnvalda 
að vernd barna gegn alvarlegum brotum felst ekki síður í því að tryggja þeim sem fremja slík 
brot aðgang að ráðgjöf og stuðningi fagaðila, svo sem félagsráðgjafa. Jafnframt þarf að tryggja 
aðgang að sérhæfðri samtalsmeðferð.

Félagsráðgjafar vinna með einstaklingum, fjölskyldum, hópum og samfélögum sem eru að 
glíma við sálfélagslegan vanda og vilja gera breytingar á stöðu sinni sér í hag. Félagsráðgjafar 
búa yfir víðtækri þekkingu og beita fjölbreyttum gagnreyndum aðferðum í vinnu sinni. Nám 
þeirra er fimm ára háskólanám sem skiptist í þriggja ára grunnnám þar sem þeir öðlast BA 
gráðu í félagsráðgjöf. Að því loknu tekur við tveggja ára meistaranám þar sem hluti námsins 
felst í starfsþjálfun utan Háskóla Íslands undir handleiðslu starfsþjálfunarkennara sem hafa 
fengið sérstaka þjálfun sem slíkir. Félagsráðgjafar geta að loknu námi sótt um löggild 
starfsréttindi í félagsráðgjöf til Embættis Landlæknis og leyfi til að reka heilbrigðisþjónustu hjá 
sama embætti.

Félagsráðgjafafélag Íslands er tilbúið að fylgja athugasemdum sínum eftir sé þess óskað.

Með vinsemd og virðingu, 
f.h. Félagsráðgjafafélags Íslands

Steinunn Bergmann 
formaður

